
NAS RK is pleased to announce that Bulletin of NAS RK scientific journal has been accepted 
for indexing in the Emerging Sources Citation Index, a new edition of Web of Science. Content 
in this index is under consideration by Clarivate Analytics to be accepted in the Science Citation 
Index Expanded, the Social Sciences Citation Index, and the Arts & Humanities Citation Index. 
The quality and depth of content Web of Science offers to researchers, authors, publishers, and 
institutions sets it apart from other research databases. The inclusion of Bulletin of NAS RK in the 
Emerging Sources Citation Index demonstrates our dedication to providing the most relevant and 
influential multidiscipline content to our community.

Қазақстан Республикасы Ұлттық ғылым академиясы «ҚР ҰҒА Хабаршысы» ғылыми 
журналының Web of Science-тің жаңаланған нұсқасы Emerging Sources Citation Index-те 
индекстелуге қабылданғанын хабарлайды. Бұл индекстелу барысында Clarivate Analytics 
компаниясы журналды одан әрі the Science Citation Index Expanded, the Social Sciences 
Citation Index және the Arts & Humanities Citation Index-ке қабылдау мәселесін қарастыруда. 
Web of Science зерттеушілер, авторлар, баспашылар мен мекемелерге контент 
тереңдігі мен сапасын ұсынады. ҚР ҰҒА Хабаршысының Emerging Sources Citation Index-
ке енуі біздің қоғамдастық үшін ең өзекті және беделді мультидисциплинарлы контентке 
адалдығымызды білдіреді. 

НАН РК сообщает, что научный журнал «Вестник НАН РК» был принят для 
индексирования в Emerging Sources CitationIndex, обновленной версии Web of Science. 
Содержание в этом индексировании находится в стадии рассмотрения компанией 
Clarivate Analytics для дальнейшего принятия журнала в the Science Citation Index Expanded, 
the Social Sciences Citation Index и the Arts & Humanities Citation Index. Web of Science 
предлагает качество и глубину контента для исследователей, авторов, издателей и 
учреждений. Включение Вестника НАН РК в Emerging Sources Citation Index демонстрирует 
нашу приверженность к наиболее актуальному и влиятельному мультидисциплинарному 
контенту для нашего сообщества.

М.О. ӘУЕЗОВ ӘҢГІМЕЛЕРІНДЕГІ ҰЛТТЫҚ ПЕЙЗАЖ ПОЭТИКАСЫ

Аннотация. Мақалада пейзаж поэтикасы арқылы ұлттық мінез табиғатын зерделеуге ұмтылыс 
жасалды. Бүгінгі таңда сөз өнеріндегі ұлттық пейзаж категориясы ұлттық әдебиеттердің көркемдік 
поэтикасын бағалаудағы басты алғышартқа айналды. Мұндай үрдіс кейінгі жылдардағы көптеген 
факторларға байланысты. Жаһандану жағдайында ұлттық әдебиеттің өзіндік мәдени кодтарын сақтап 
қалу жағдайын шығармалардағы ұлттық пейзаждың көркемдік дәрежесімен талдап-таразылауға 
болады. Сөзбен өрнектелген пейзаждың шынайылығы мен бояуларының қанықтығы, сонымен қоса, 
әдеби тілдің де тазалығы мен байлығын бағамдауға мүмкіндік береді. 

Ғаламдық экологиялық ахуал адамзаттың табиғатқа деген көзқарасын өзгертті. Осыған орай сөз 
өнеріндегі әсем табиғат бейнесін қоршаған ортаны қастерлеу контексінде түсінуге болады. Бұл тұста 
адам мен табиғат бірлігін саналы түрде түйсіну жағдайын көркем суреттеудің де ролі ерекше.

Әр халықтың этностық ерекшеліктерін сипаттай алатын пейзаж көріністері болады.  Қазақ 
елі үшін, ең алдымен, жазық дала бейнесі – сондай ұлт болмысын ашатын пейзаж. Дегенмен кең 
байтақ қазақ жерінің тауы мен жазығы, құмы мен суы әр тараптағы тұрғындарының өзіндік мінез 
ерекшеліктерімен сабақтас пайымдалады. Мысалы, тау көріністері ұлттық пейзаж деңгейінде көптеген 
ақын-жазушылардың шығармаларында суреттеледі. Солардың ішінде классик жазушы Мұхтар Әуезов 
туындыларындағы тау суреттерінің көркемдік қызметі әрқилы. Бірде ол кейіпкердің рухани әлемімен 
сабақтастықта психологиялық параллелизм арқылы көрініс табады. Бірде оқиға орын алған кеңістік 
ретінде жалаң бейнеленеді. Ал кейде М.О. Әуезов пейзаждары арқылы ұлттық мінез қырларының 
ашылғандығы байқалады. Мақала AP09259694 «Қазіргі әдебиеттану джәне когнитивтік парадигма» 
жобасы аясында дайындалды.

Түйінді сөздер: М.О. Әуезов, әңгіме, пейзаж, ұлт, мәдениет, код, поэтика, пейзажелогия.

Кіріспе. Пейзаждың көркемдік-эстетикалық әлеуеті көркем шығарманың географиялық кеңістігін 
суреттеумен ғана шектелмейді. Әдебиеттегі табиғат көріністері суреткердің қоршаған ортаны 
құндылық ретінде бағамдауға қатысты тұлғалық көзқарастарын арқау етеді. Бұл тұста автордың 
өмір сүру кезеңі мен ортасы да шешуші роль атқаратыны сөзсіз. Демек, суреткер – белгілі бір тарихи 
кезеңді бастан кешіріп жатқан өз қоғамының, замандастарының көңіл-күйін жеткізуші. Сондықтан 
да сөзбен сомдалған пейзаждың мәдени мәнін жоққа шығару мүмкін емес. Соңғы уақытта әлемдік 
әдебиеттану ғылымында ұлттық пейзаж поэтикасына деген қызығушылықтың артуын осы жағдаймен 
түсіндіруге болады. 

Қазақ әдебиетінде ұлттық пейзаж феноменін көркем бедерлеген шығармалар қатары ұзын-сонар. 
Солардың ішінде М.О. Әуезов қаламынан туған табиғат кескіндерінің галереясы ұлттық болмысты 
бейнелеу контексінде ерекше орынға ие.

Материалдары мен әдістері. Қазіргі гуманитарлық білім кеңістігіндегі ұлттық мазмұнға деген 
қызығушылық жаһандану жағдайындағы ұлттық мәдениеттердің өзіндік болмысын сақтап қалу 
қабілетін зерттеу талабымен тығыз байланысты. Ұлттық пейзаж сынды ұғымның қалыптасуы да – 
түрлі пәндер аясындағы табиғат суреттерінің көркемдік-мәдени мәнін пайымдауға айрықша назар 
аударуының нәтижесі. Бүгінгі таңда пейзажелогия әдебиеттану, тіл білімі, мәдениеттану, философия, 
өнертану ғылымдарының тоғысында өзекті бағытқа айналып отыр.

Ұлттық пейзаждың этносқа тән дүниетаным сипаттарын, ментальді ойлау ерекшеліктерін арқау 

етуі ұлттық әлем бейнесін тануға мүмкіндік береді. Мақалада М.О. Әуезовтің «Бүркіт аңшылығының 
суреттері», «Қыр әңгімелері», «Үйлену» әңгімелері пәнаралық ыңғайда талданды. Осы орайда көркем 
пейзаждың ұлттық сипатын аша отырып, авторлық баяндағы мәдени-тарихи кодтарды анықтау 
барысында жүйелі, талдау мен синтез, индукция мен дедукция әдістері қолданыс табады. Табиғат 
кескіндеудегі авторлық дискурс контекстуалды, концептуалды талдау әдістері негізінде қарастырылды. 
Пейзаж поэтикасындағы көркемдік ерекшеліктері семиотикалық/құрылымдық, психологиялық 
әдістер арқылы зерделенді.

Ұлттық пейзаж поэтикасын пәнаралық ыңғайда жаңаша пайымдау барысында Ю. Борев [1], А. 
Есин [2], З. Ахметов [3], С. Негимов [4], Б. Майтанов [5], В. Новикова [6], Т. Нужная [7], Л. Нехвядович 
[8], Н. Вихрева [9] және басқа гуманитарлық салалардың мамандарының ғылыми ой-тұжырымдары 
басшылыққа алынды. 

Нәтижелер. М.О. Әуезовтің «Бүркіт аңшылығының суреттері», «Қыр әңгімелері», «Үйлену» 
әңгімелеріндегі пейзаждың көркемдік-эстетикалық, тарихи-мәдени мәні пәнаралық ыңғайда 
сараланды. Қаламгерлік поэтикадағы табиғат суреттерінің ұлттық сипаты мінез, болмыс, тарихи-
мәдени жад, психологиялық ассоциациялар негізінде ашылды. М. Әуезов поэтикасында ұлттық 
пейзаж ұғымы дала образымен байланысты екендігі анықталды. Табиғат пен адам өмірінің жарасымды 
бірлігін идиллиялық пейзаж деңгейінде өрнектеу интенциясы айқындалды. Шығармалардың баяндау 
жүйесіндегі авторлық назар мен реалды кеңістік арасындағы психологиялық сабақтастық сараланды. 
«Бүркіт аңшылығының суреттері» әңгімесіндегі тау бейнесіне қатысты мәдени ассоциациялар жатсыну 
құбылысы арқылы зерделенді. «Қыр әңгімелері», «Үйлену» әңгімелеріндегі ауыл, дала көріністерінің 
ұқсастығы, толықтылық сипаты, дәстүрлі ойлау жүйесіне сәйкестігі анықталды.

Талқылау. М.О. Әуезов шығармаларында пейзаж түрлі көркемдік қызметтер атқарады. Оқиға орны, 
кейіпкер психологиясын жанама суреттеу тәсілі түрінде көрініс табатын табиғат кескіндерінің қай-
қайсысында да өмірдің шынайы болмысы суреттеледі. «Жетім», «Қорғансыздың күні», «Көксеректегі», 
«Ол күнгі Алматы», «Қараш-Қараш» сынды шығармалардағы психологиялық параллелизм адам 
мен табиғат бірлігін түрлі әлеуметтік-қоғамдық жағдайлармен астастыра бейнелейді. Ал «Бүркіт 
аңшылығының суреттері», «Қыр әңгімелері» секілді әңгімелердегі авторлық назар негізінен Табиғат 
келбетіне үңіледі. Көркем баяндаудағы стильдік айшықтар жаратылыстың тылсым тынысын суреттеп 
қана қоймай, автордың Туған жер, Отан концептілері төңірегіндегі контекстуалды ой-пайымдарынан 
хабар беріп отырады. 

Пейзаждың көркемдік қызметі жайында З. Ахметов: «Табиғат суреттері қаһарманның жан 
қозғалысы үшін эмоционалдық фон және әрекеттер үшін суреттемелік фон қызметін атқарады» 
[3, c. 234], – дейді. Осы орайда ғалым көркем пейзаждың негізгі екі қызметін атап өтеді. Дегенмен 
пейзаждық кескіндемелер авторлық шығармашылық ой телімдері болғандықтан, ондағы тұлғалық 
және ұлттық санаға қатысты ақпараттар мен деректер қабатын көзден таса қалдыруға болмайды. Қазіргі 
әдебиеттануда ұлттық пейзаж ұғымының қалыптасып, ғылыми айналымға енуі соның өзектілігін 
дәйектейді. Жалпы ұлттық пейзаж мәселесі әлемдік сөз өнері туралы ғылымда зерттеушілердің аса 
қызығатын тақырыптарының бірі саналады.

«В современных исследованиях пейзаж в художественном произведении все чаще рассматривается 
как ключ к пониманию природы отношений нации со своей средой обитания, взаимодействия 
воображения и регионального пейзажа, к пониманию особенностей национальной мифологии, форм 
национального прошлого» [66 c. 260], – дейді В. Новикова. Осы тұрғыдан зер салғанда, М. Әуезов 
туындыларындағы табиғат кескіндемелерінің концептуалды мәні айқындала түседі. Мысалы, Мұхтар 
Омарханұлы поэтикасындағы тау концептінің өзіндік семантикасы бар. Кеңістікті сезіну мен оны 
бейнелеудегі автордың ой әрекеттері мен олардың салдары ұлттық танымның өзіндік қырларын 
айқындайды.

Өнер атаулының ұлттық сипаты жайлы айта келе, Ю. Борев былай дейді: «Чем самобытнее 
национальное видение, тем больше оно несет в себе драгоценной, неповторимой общезначимой 
художественной информации и опыта отношений» [1, 148-б.]. Демек, өнердегі ұлттық ерекшеліктің 
өзі бірегей сипатымен жалпыадамдық мазмұнның баюына, түрленуіне септігін тигізеді. «Бүркіт 
аңшылығының суреттері» атты әңгімесінде М. Әуезов аңшылық дәстүрін қыр өмірінің аса әсем 
көрінісі ретінде бейнелейді. «Аңшы өмірінде кімді болсын қызықтырып, қолға түспейтін ерекше жері 
– алаңсыз бостандығы» деп басталатын алғашқы сөйлемнен-ақ қаламгердің бұл тақырыпқа қызығу 
себебін болжауға болады. Қарлы шыңдарда саятшылық құрып жүріп, табиғатпен оңашаланудың, 
оның тылсым тіршілігіне бір сәт көз тастаудың өзі қанжығаның майлануынан гөрі молырақ олжа 
саналатындай көрінеді. Жазушы суреттеуіндегі тау бейнесі ерек:

«Қарлы таудың ішінде кейде кездесетін қара бұжыр қой таспен меңіреуленіп, мәңгілік тыныштыққа 
қатқан құз-қиялар көңіл күйін көп тербетеді. Бұлар кей жерде үлкен-үлкен теңдерше сүйеніскен, 
әлдеқашаңғы алыптың қолымен қаланып қалған сияқты. Кей жерде ұзатылатын қыздың үйіне жиылған 
сандықтай қатарланып қойылған. Кейбір уақытта ұзақ жылдардың жел-боранымен тозған қатпарлы 
тастар кәрі молданың ескі құранының шетіндей жемтірленген. Кейде тіксиген қара жартас пен кеуделі 
биік таулар қара қошқыл пішінімен ақшыл тартқан сам жақта, кеш мезгілінде қатал, суық тағдырды 
еске түсіреді. Кей күні түс мезгілінде жарқыраған ашық күнде тау басына шықсаң, ысқырып соғып 
тұрған жел даусын есітесің. Бұл кейде жынданғандай ұйытқып соғып, кейде биіктің басына қарай төсін 
төсеп, екпіндеп түзу өсіп, қысты күнгі тау ішінің ұзақ жарындай жүректі жүз толқынтып, шаншады.

Тау басында, бүркітшінің қолында, томағасы тартылған қыран етектегі жарық тас жырық қорымға 
тығылып жүрген түлкінің түйіліп тұрған қараңғы тағдырындай көрінеді» [10].

Келтірілген үзіндіде оқырман көз алдында талай тарихтың куәсі болған «көреген» таудың бейнесі 
бой көтереді. Авторлық дискурстағы «меңіреу», «мәңгілік тыныштыққа қатқан» сынды қолданыстар 
контекстуалды тұрғыда бағзы замандардың құпия-сырын бойына бүккен мола бейнесі ретінде де 
бағамдалуы мүмкін. Уақыт желінен қара тастың да тозатынын еске салатын жазушы оларды молданың 
көнетоз құранына ұқсатады. Сөйтіп суреттелетін мекеннің сакралды сипатын одан сайын тереңдете 
түседі. 

Күңгірт бояулармен берілген пейзаж кескіні де («қара бұжыр», «тіксиген қара жартас», «қара 
қошқыл пішін», «қараңғы тағдырындай»), ондағы ауа стихиясының ахуалы да («Қарлы тау», «жел-
боран», «суық тағдырды», «ысқырып соғып тұрған жел») таудың жансыз бейнесін айғақтай түскендей 
болады. Осы тұстағы таулы пейзаж автордың кеңістік кескіні арқылы тарихи өткен шақ жайында ойға 
шомуына мүмкіндік береді. Яғни, тау мен тарих – концептуалды жағынан байланысты мекен мен 
шақ. Осылайша, сұсты тау бейнесі мен өткен заман жайлы ассоциативтік ойларды қыран мен түлкіге 
қатысты шендестіру күшейте түседі. Соңғысы, негізі – ландшафттық суреттемедегі ой динамикасының 
шарықтау шегі. Осы әңгімедегі уақыт пен кеңістіктің көркем игерілу ерекшеліктеріне тоқтала келе, 
Б. Майтанов: «М. Әуезов, әдеттегідей, пейзаждың кеңістік пен уақыт үйлесімін, психологиялық 
толымдылық әкелетін қызметін еркін де сүйсіне пайдаланады» [5, 37], – дейді. Қалай болғанда 
да, авторлық пайымдағы тау бейнесі соншалық іш тарта суреттеу ниетін танытпайды. Керісінше, 
психологиялық баяндау бойында жатсыну эмоциялары қылаң беріп қалады.

«Қыр әңгімелері» атты топтамадағы «Сыбанны моласындада» мынадай идиллиялық пейзаж бар: 
«Ел Көксеңгірдің күнгейінде. Жайлауда жиын отырған көп ауылдың кешкі жылқылары суға келіп 
шығып, алды өріске кетіп бара жатқан мезгіл еді. Жаңа жамыраған қойлар дүниені у-шу қылып 
мазаны кетірген соң, біз ауыл иесі Жортар ақсақалмен әңгімелесіп, құдықтың желке жағындағы тастақ 
төбенің басына таман аяңдап келе жаттық.

Оңтүстік жақ жазықта жапырлап отырған көп ауыл айналасында шұбыртып қыбырлап жүрген 
малдарымен бірқалыпты жасыл даланың түсін түрлендіріп, көз қуантып тұр.

Көкжиектен асып бара жатқан күн ақырғы алтынды шұғыласымен далаға көрікті нұрын төгіп, 
ауылдың кешкі қызулы өмірін қызықтандырып тұрғандай. Төбенің басына таман көтерілген сайын, 
біздің көз алдымыздағы көрініс суреттің ауданы кеңейіп, қыр өмірі өзінің ең дырдулы шағын көзге 
көрсеткендей болды» [11]. Көшпенді өркениетке тән жайлау өмірі суреттелген үзіндіде қазақы тұрмыс 
жайлы панорамалы көрініс орын алған. Жалпыға белгілі ұлттық әлем моделі суреттеу нысанына 
айналғанын аңғарамыз. Таудың күнгей жағын қоныс еткен ауыл, жасыл дала, суатқа келген жылқы, 
жамыраған қой – тұтастықта берекесі ортаймаған елдің мамыражай тіршілігінен, елес береді. Автор 
наррацияда осы көз тояр көрініске ризашылық пейіл бары байқалады. Дәстүрлі танымдағы этностық 
мәдениетке тән көшпенді өмір салтының көрінісіне сүйсіну эмоциясы айқын. Әлемсезінудегі 
психологиялық күй, эмоция тұрғысынан зер салсақ, баяндау лебінде рухани кіршіксіз тазалық бар. 
Р. Ерғалиева Ұлттық өнердегі этностық сана-сезім мәселесін зерделей келе: «Осознание мира, как 
гармоничного и упорядоченного целого – это фундаментальное полагание этнического сознания» 
[12, с. 116], – дейді. М. Әуезов суреттеуіндегі пейзаж өмір динамикасын ғасырлар бойы қалыптасқан 
жүйесімен қабылдау интенциясын арқау еткен.

Ауыл көрінісінде негізінен егжей-тегжейлі сипаттау жоқ. Сөзбен өрнектелген картинада заттық 
әлем белгілері аз. Себебі жазушы мұның қазақ оқырман үшін онсыз да түсінікті ландшафттық көрініс 
екенін ескерген: суреткер рецептивтік тұрғыда дала пейзажы, ауыл картинасы жайлы оқырманның 
дәстүрлі түсінігіне арқа сүйейді. Дегенмен бұл пейзаж түр мен түске, дыбыстар мен эмоцияға толы 
және олар өзара әсем гармониялық (үйлесім таба отырып, жанды картина жасайды.

Г. Гачев «Ментальности народов мира» атты еңбегінде кез келген ұлттық әлемнің негізгі құрамдас 
бөліктері жайында сөз қозғағанда, табиғат, діл, мәдениет, тарих мәселелеріне айрықша назар аудару 
қажеттігін алға тартады [13]. Жоғарыдағы М. Әуезов қаламынан шыққан ауыл суреті толыққанды 
картина болмағанымен, контурлық пейзаж деңгейінде жалпыға ортақ дала өркениеті жайлы түсінік 
қалыптастыра алатын поэтикалық әлеуетке ие. Себебі мұнда қыр қазағының өмір салтын айқындайтын 
басты көркем концептілер қамтылған. Олар: жасыл жайлау, ауыл, түлік түрлері. 

М. Әуезов стиліне тән ұлттық әлем бейнесінің енді бір үлгісі «Үйлену» әңгімесінде ұсынылады: 
«Шілденің ыстық күні. Шаңқай түс мезгілі. Аспан, ашық, таза. Төбеге келген қызулы күн жерді ысытып, 
өзгеше жарқырап, шақырайып тұр. Күшті жарығы қаратам көзді ұялтып, еріксіз жұмғызғандай. Күн 
қызуы жайылған ауа адамды тұншықтырғандай күйіп, шаңытып тұр. Тынысты ауырлатып, бойды 
мең-зең қылып әлсіреткендей. Бірқалыпта айнымай шыжып тұрған ыстық ауада анда-санда болымсыз 
ыстық леп білінсе, адам қомағайланып, сол тынышты салқынға қарай бойын созып, бетін төсеп еріксіз 
ұмтылғандай болады.

Бұл уақытта азғана тыныштық табылса, жалғыз ғана үй ішінен табылғандай. Әсіресе салқыны көп 
– үлкен ақ үйлер. Есігі түрулі, түңлігін еңкейтіп, терісінен ашқан үлкен үйлерге кіргенде ғана дене 
аз тыныштық алғандай болады. Жайлауға жаңа жеткен ел жіңішке өзеннің бойына шалғынды, жерді 
қуалап, жағалай қонған. Көз ұшында, сары даланың шетінен жотасы көрініп, иректеліп, созылып 
жатқан Көктау көрінеді. Одан бергі жер жалпақ ақ көде мен сары селеу. Өзеннің солтүстік жағы ұзын 
сары адыр. Кей жерде таудың аралары үзіліп кезең болып, кей жерде біріне-бірі қабатталып миқы 
адыр, бұйрат болады. Өзен осы адырды кенерлеп, таумен бірге айырылып ағады. Сары дала, сары 
адырдың арасындағы жіңішке өзен екі жағасындағы көк жиектенген шалғынымен, жағалай қонған ақ 
ауыл жыбырлаған неше түлік малымен, әр жерден бұраңдап аспанға шығып жатқан көкшіл түтінімен 
бірқалыпты дүниенің ажарын, ашып, сырт көзге көркейтіп тұрғандай» [14].

Келтірілген табиғат кескіні әуелгі үзінділермен салыстырғанда әлдеқайда нақты, затты. Жалпы 
баяндау желісі оқырман көз алдында ұлттық танымдағы сары дала бейнесін қалыптастырады. Мезгіл 
– шілде, жаздың шіліңгір ыстық шағы, уақыт – төбеден күн төніп тұратын шаңқай түс. Кеңістік 
– сары дала. Көркем мекеншақты анықтаудағы авторлық таңдаудың дәл осы уақыт пен кеңістікке 
түсуі кездейсоқ емес. Жыл мезгілінің де, тәулік кезеңінің де талтүс шағын суреттей отырып, 
жазушы пейзаждың бояу реңкіне әлдеқандай символдық мән дарытады. Қуатты күн мен ақ көде, 
сары селеу басқан жер бірлестікте ұлттық түсініктегі дала образын сомдайды. Сары дала – ұлттық 
әдебиетте қалыптасқан тұрақты бейне. Аталған поэтикалық бейненің этномәдени мазмұны тұтас 
қазақ әдебиетінде қалыптасқан Дала бейнесімен көркемдік, ассоциациялық, тарихи негіздер арқылы 
сабақтасады. 

Нысанға алынған кеңістік аумағының географиялық сипаттамасы шынайы. Суреттелген табиғат 
кескіні мен авторлық таным бірлігі айқын. Осы орайда Л. Гумилевтың этнос пен табиғи ландшафт 
бірлігі туралы тұжырымы еске түседі. Ғалымның этностық ландшафт ұғымын айналымға енгізгені де 
белгілі. Шын мәнінде, әр халық ата-бабасынан қалған туған жеріне сіңісіп, этностық мінез жаратылысы 
сол жердің табиғатымен астасып кететіні әлем халықтарының менталды ерекшеліктерінен көрінеді. 
Мысалы, ұлттық болмысы мен дүниетанымы жағынан жапон халқын мұхиттан, орыс елін орманнан, 
африка жұртын саваннадан бөлек қарастыру мүмкін емес. Себебі әрбір ерекше табиғи геожүйе 
аумағында тіршілік ететін халық сол кеңістіктің өзіндік «мінезін» зерттеп-таниды, онымен үйлесім 
табуға тырысады. Осы орайда этностық дүниетанымның терең тамырларын мифтік танымнан іздеу 
қажеттігін де естен шығармаған жөн. Ел мен жер байланысы рухани күш-қуат көзі контексінде де  
өзекті мәнге ие. Фольклорлық-мифтік санадағы туған жердің топырағынан күш алу сынды мотивтің 
астарында сондай рухани-энергетикалық байланыс жатса керек. 

«Үйленудегі» пейзаж тұтас қалпында қазақы түсініктегі идиллиялық өмір мұратын өрнектейді. 
«Автор танымында дала кеңдік эталоны ретінде алынып, қазақтың кең-байтақ жеріндегі ұлттық-
мәдени өмірді, яғни қазақ даласындағы жырмен ұйықтап, жырмен оянған, еркіндікті сүйетін 
халықтың болмысын сипаттайды» [15, 10-б.], – дейтін тілтанымдық көзқарас этносқа тән менталды 
ерекшеліктердің географиялық мекенмен сабақтастығын қуаттай түседі. Сары дала – көшпенді 
өркениеттің мирасқоры саналатын қазақ халқы үшін бабалар аманаты, ұлттық құндылық. Сонымен 
бірге дала – өткен тарихтың куәсі.

Қорытынды. М.О. Әуезов әңгімелеріндегі пейзаж үлгілері ұлттық танымдағы тау мен далаға 
қатысты тарихи-мәдени түсініктерді қамтиды. «Бүркіт аңшылығының суреттерінде» тау бейнесіне 
қатысты тарихи жад, мифтік сана белгілері көрініс берсе, «Қыр әңгімелері» мен «Үйленудегі» 

дала кескіні әлеуметтік-мәдени контекстермен астаса отырып, идиллиялық өмір жайлы көркемдік-
эсэетикалық тұжырымды алға тартады. Баяндау мәнеріндегі дәстүрлі ойлау, әлемсезіну, дүниетаным 
ерекшеліктері қазақ ұлтына тән болмысты тануға мүмкіндік береді. Жазушы қаламынан шыққан 
пейзаждық суреттемелердің рухани-мәдени маңызы олардың жалаң декоративтік фон ретінде ғана 
қызмет атқармайтындығын айғақтайды. Этностық таным мен ойды арқау еткен табиғат көріністерін 
толыққанды ұлттық пейзаж ретінде саралауға болады. Жүргізілген талдаулар М.О. Әуезов 
шығармалары негізінде пейзажелогиялық зерттеулердің перспективалы бағытқа айнала алатындығын 
айқындайды.

ПОЭТИКА НАЦИОНАЛЬНОГО ПЕЙЗАЖА В РАССКАЗАХ М.О. АУЭЗОВА

Аннотация. В статье предпринято стремление к изучению национальной характера через 
поэтику художественного пейзажа. Сегодня категория национального пейзажа в искусстве слова 
стала главной предпосылкой в оценке художественной поэтики национальной литературы. Подобная 
научная тенденция обусловлена многими факторами. В условиях глобализации ситуацию сохранения 
самобытных культурных кодов в национальной литературе можно исследовать на примере изображения 
национального пейзажа в произведениях. Реалистичность и насыщенность красок художественного 
пейзажа позволяет оценить степень развития литературного языка. 

Глобальная экологическая ситуация изменила отношение человечества к природе. В связи с этим 
образ прекрасной природы в искусстве слова можно понять в контексте сохранения окружающей 
среды. Здесь особенно важна роль художественного описания единства человека и природы.

В сознании каждого народа бытует представление о национальном пейзаже, который может 
охарактеризовать этнические особенности.  Для казахского народа, прежде всего, образ степи – 
это пейзаж, раскрывающий бытие и характер нации. Тем не менее, горы и равнины, пески и воды 
необъятной казахской земли связаны со своими особенностями поведения жителей разных сторон. 
Например, горные пейзажи изображаются в произведениях многих поэтов и писателей на уровне 
национального пейзажа. Среди них наиболее разнообразна художественная функция горных пейзажей 
в произведениях Мухтара Ауэзова. Тесно переплетаясь с духовным миром героя, он проявляется 
через психологический параллелизм. А иногда пейзаж изображается лишь в качестве места развития 
сюжетных событий. В пейзажах М.О. Ауэзова можно обнаружить черты национального характера.

 Статья подготовлена в рамках проекта AP09259694 «Современное литературоведение и когнитивная 
парадигма».

Ключевые слова: М.О. Ауэзов, рассказ, пейзаж, нация, культура, код, поэтика, пейзажелогия.

THE POETICS OF THE NATIONAL LANDSCAPE IN 
THE STORIES OF M.O. AUEZOV 

Abstract. In the article the attempt is done to study the national character through the poetics of the artistic 
landscape. Today the category of national landscape in the art of words has become the main prerequisite for 
evaluating the artistic poetics of national literature. This scientific trend is conditioned by many factors. In the 
context of globalization, the situation of preserving original cultural codes in national literature can be studied 
using the example of the depiction of national landscape in the works. The realism and richness of the colors 
of the artistic landscape enhances the evaluation of the degree of development of literary language.

The global ecological situation has changed the attitude of the mankind towards nature. In this regard, the 
image of beautiful nature in the art of words can be understood in the context of preserving the environment. 
Here the role of the artistic description of the unity of human and nature is especially important.

In the consciousness of every nation, there is an idea of    national landscape, which can characterize ethnic 
specifics. For the Kazakh people, first of all, the image of the steppe is a landscape that reveals the life and 
character of the nation. Nevertheless, the mountains and plains, sands and waters of the immense Kazakh 
land are associated with own behavior patterns of the residents of different areas. For example, mountain 
landscapes are depicted in the works of many poets and writers at the level of national landscape. Among 
them, the artistic function of mountain landscapes in the works of Mukhtar Auezov is the most diverse. Being 
closely intertwined with the character's spiritual world, it manifests itself through psychological parallelism. 
And sometimes the landscape is depicted only as a place where the plot events develop. In the landscapes 
of M.O. Auezov, one can find the features of national character. The article was prepared in the frame of the 
project AP09259694 "Contemporary literary studies and cognitive paradigm".

Key words: M.O. Auezov, story, landscape, nation, culture, code, poetics, landscape science.

НОВЫЙ ВКЛАД В ПЕДАГОГИЧЕСКУЮ 
НАУКУ КАЗАХСТАНА

В последние годы я консультирую молодых ученых, но в основном читаю новые научные 
труды ученых страны. Среди них особо выделил бы работу  академика Национальной академии 
наук Республики Казахстан, доктора педагогических наук, профессора  Абылкасымовой А.Е. 
«Модернизация системы образования в Республике Казахстан» на трех языках – казахском, русском 
и английском. Научное издание (Алматы:  Мектеп, 2021. – 218с.). Данную работу она посвятила 
предстоящему 30-летию независимости страны. Рецензентами являются экс-министры образования 
и науки Казахстана – Президент Национальной академии наук  РК, академик, доктор химических 
наук, профессор Журинов М.Ж. и  ректор Казахского национального университета имени аль-Фараби, 
почетный академик Национальной академии наук РК, доктор филологических наук, профессор 
Туймебаев Ж.К., работа рекомендована Ассоциацией высших учебных заведений РК. 

Вышеперечисленное придает большую весомость выполненному профессором Абылкасымовой 
А.Е. научному труду. 

Однако прежде чем перейти к анализу работы хотел бы сказать о следующем. В учебниках 
советского периода развития Казахстана сказано: «Казахи вели кочевой и полукочевой образ жизни, 
не имели письменности и население почти поголовно было безграмотным». Это утверждение 
соответствует истине лишь отчасти. Дело в том, что до Октябрьской революции 1917 года казахское 
население пользовалось арабским алфавитом и латиницей, однако точных статистических данных по 
численности людей, владеющих арабской письменностью нет. 

Система образования страны является ключевой для любого народа, которая стремится и движется 
по прогрессивному пути развития, чтобы не отстать от передовых государств мира. И нам важно 
было изучить этапы и направления развития Казахстана во многих сферах, и, прежде всего, в системе 
образования. Отрадно, что эту огромную работу смогла реализовать ученый-педагог в лице профессора 
Абылкасымовой А.Е. В своей работе она разделила развитие системы образования в Казахстане на 
различные этапы в  жизнедеятельности казахского народа – средневековый, период присоединения 
к Российской империи (1731-1917гг.) и советский (1918-1991гг.). Автор показала, что казахи не на 
пустом месте строили будущее своего образования, при этом преодолели множество трудностей.

Известно, что в современном мире достойны уважения только те народы, которые помнят и чтят 
свою историю какой-бы она не была, хорошо знают достижения и проблемы сегодняшнего  дня, и на 
основе этих знаний создают будущее своего государства и живущего в ней народа. Благодаря таким 
научным работам мы по крупицам возрождаем историю казахского народа в прошлом в различных 
отраслях знаний.  

В настоящее время казахстанцам важно знать в каком направлении должна развиваться система 
образования Казахстана, эту проблему автор смогла раскрыть в первом разделе своего труда «О 
тенденциях развития системы образования в современном мире».

В целом, научное издание посвящено изучению и анализу состояния и развития системы общего 
среднего и высшего образования, в том числе педагогического образования и повышения квалификации 
педагогических работников, в постсоветский период становления и развития независимого Казахстана.

Государственная политика Республики Казахстан в области образования после 1991 года 
осуществлялась в направлении реформирования законодательной базы, изменения системы 
управления и финансирования в контексте поставленной Главой государства Н.Назарбаевым задачи 
по качественному преобразованию всей системы образования, которое являяется одним из основных 
элементов становления суверенного государства, его реальной политической и экономической 
независимости. В этой связи модернизация образования напрямую связывалась с проблемами развития 
всего общества и изменениями, происходящими в политике, идеологии, экономике и социальной 
сфере.

Современная система образования нашей страны была заложена в конце 90-х годов прошлого 

ДОСТИЖЕНИЯ АКАДЕМИКОВ НАН РК

века тремя базовыми документами: Законом «Об образовании», Государственной программой 
«Образование» и Государственными стандартами образования, при этом главным системообразующим 
принципом реформы стал переход от модели «образование для всех» к модели «образование по 
выбору».

Профессор Абылкасымова А.Е. всесторонне осветила ход реформирования системы общего 
среднего образования в Казахстане, которая в последние годы проводилась в следующих направлениях 
– введения 12-летнего образования; изменения содержания образования и методики обучения; 
обязательного изучения трех языков (казахский, русский, английский); развития электронного 
обучения; введения подушевого финансирования; строительства новых зданий для школ, которые 
стали оснащаться современным оборудованием и техникой. 

Модернизация системы образования была ориентирована на обеспечение равного доступа 
школьников к качественному среднему образованию, независимо от их национальности и места 
проживания, а также удовлетворение потребности каждой личности, всего общества и государства в 
целом. В основу программ образования для всех уровней заложена система ценностей париотического 
Акта «Мәңгілік Ел» – казахстанский патриотизм, гражданская ответственность, уважение к труду и 
т.п.

Большое внимание автор в своей работе уделила развитию высшего образования, при которой 
основной тендецией стал отказ от государственной монополии на образование. Как следствие, на 
равных  условиях начал развиваться негосударственный сектор образования и он получил достойное 
место в обществе. 

Можно и дальше перечислять все достижения страны за 30-летний период нашей независимости, о 
которых все мы хорошо знаем. Для нас  более важным является то, что автор сумела с научной точки 
зрения всесторонне и широко раскрыть достижения нашего государства в модернизации системы 
образования в соответствии с тенденциями ее развития в мире. В итоге Республика Казахстан во многом 
успешно вписалась в мировое образовательное пространство. Несомненно, главную направляющую 
и координирующую роль в этом сыграл Елбасы – первый Президент нашего государства Нурсултан 
Абишевич Назарбаев, о чем профессор Абылкасымова А.Е. достаточно подробно расскрыла в своем 
научном труде. 

Академик Национальной академии 
наук Республики Казахстан, доктор 
философских наук, профессор 
Кшибеков Досмухамед Кшибекович

